ՀԻՄՆԱՎՈՐՈՒՄ
Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման 

 Հայաստանի Հանրապետության կառավարության սույն որոշման նախագծի ընդունման անհրաժեշտությունը պայմանավորված է բյուջետային ծախսերի տնտեսագիտական դասակարգման որոշ հոդվածների գծով մի շարք դատարաններում դեֆիցիտի առաջացմամբ. 
1. ‹‹Էներգետիկ ծառայություններ›› /4212/ հոդվածի գծով՝
1.1. 2019 թվականին Վերաքննիչ քաղաքացիական դատարանի էլեկտրասնուցման համակարգի ուժեղացման նպատակով ‹‹Հայաստանի էլեկտրական ցանցեր›› ՓԲԸ-ի հետ կնքվել է նոր կառուցվող կամ վերակառուցվող սպառման համակարգն էլեկտրական ցանցին միացման և էլեկտրական էներգիայի մատակարարման պայմանագիր, որի արդյունքում առաջացել է դեֆիցիտ 260.0 հազ.դրամի չափով: 
1.2. Արմավիրի մարզի առաջին ատյանի ընդհանուր իրավասության դատարանում 1 դատավորի թափուր հաստիքի համալրման և նոր տեխնիկական միջոցների գործարկման արդյունքում առաջացել է դեֆիցիտ 1240.0 հազ.դրամի չափով:
2. ‹‹Կոմունալ ծառայություններ›› /4213/ հոդվածի գծով՝
2.1. Վճռաբեկ դատարանում՝ 200.0 հազ.դրամի չափով, որի առաջացման պատճառ է հանդիսացել այն հանգամանքը, որ Դատական դեպարտամենտի ոչ բոլոր կառուցվածքային ստորաբաժանումներն են տեղափոխվել Վճռաբեկ դատարանի շենքից /ք.Երևան Վ.Սարգսյան 5/ Բարձրագույն դատական խորհրդի շենք /ք.Երևան Կորյունի 15,17/: 
2.2. Վերաքննիչ քրեական դատարանում՝ 1950.0 հազ. դրամի չափով: 2019 թվականին նշված հոդվածով հատկացվել է 1748.7 հազ. դրամ, չնայած այն հանգամանքին, որ 2016 թվականին փաստացի ծախսը կազմել է 3107.8 հազ.դրամ, 2017 թվականին՝ 3345.8 հազ.դրամ, 2018 թվականին՝ 3459.6 հազ.դրամ, իսկ 2019 թվականին կանխատեսվող ծախսը կկազմի 3694.4 հազ.դրամ: 
2.3. Կոտայքի մարզի առաջին ատյանի ընդհանուր իրավասության դատարանում՝ 300.0 հազ. դրամի չափով, քանի որ Հրազդան և Աբովյան քաղաքների նստավայրերի վարչական շենքերի ջրագծերը շահագործման օրվանից չեն վերանորոգվել, ենթարկվել են կոռոզիայի, ինչն էլ նպաստել է ջրի ծախսի մեծացմանը:
2.4. Շիրակի մարզի առաջին ատյանի ընդհանուր իրավասության դատարանում՝ 250.0 հազ. դրամի չափով, որն առաջացել է Գյումրու նստավայրի վարչական շենքի հիմնական ջրագծի փոխարինումից հետո շուրջօրյա ջրամատակարարման հետևանքով ջրօգտագործման ծախսի մեծացման արդյունքում: 
3. ‹‹Կապի ծառայություններ›› /4214/ հոդվածի գծով՝
3.1. Գեղարքունիքի մարզի առաջին ատյանի ընդհանուր իրավասության դատարանում գործուղված դատավորի ներկայությամբ պայմանավորված՝ առաջացել է դեֆիցիտ 185.0 հազ.դրամի չափով:
4. ‹‹Վարչական ծառայություններ›› /4231/ հոդվածի գծով մի շարք դատարաններում թարգմանչական ծառայությունների պահանջի ավելացման արդյունքում՝
4.1. Վերաքննիչ քրեական դատարանում՝ 1200.0 հազ.դրամի չափով,
4.2. Վարչական դատարանում՝ 550.0 հազ.դրամի չափով,
4.3. Երևան քաղաքի առաջին ատյանի ընդհանուր իրավասության դատարանում՝ 2750.0 հազ.դրամի չափով,
4.4. Արմավիրի մարզի առաջին ատյանի ընդհանուր իրավասության դատարանում՝ 700.0 հազ.դրամի չափով,
4.5. Տավուշի մարզի առաջին ատյանի ընդհանուր իրավասության դատարանում՝ 700.0 հազ.դրամի չափով:
5. ‹‹Այլ նպաստներ բյուջեից›› /4729/ հոդվածի գծով՝
5.1. Իր մշտական բնակության վայրից դուրս պաշտոնի նշանակված դատավորին տվյալ վայրում բնակարանի վարձին համարժեք փոխհատուցման գումարների մասով Վարչական դատարանում կառաջանա դեֆիցիտ 140.0 հազ.դրամի չափով, քանի որ 2019 թվականի ընթացքում բնակարանի վարձի փոխհատուցման համար նախատեսվածից ավելի շատ դատավորներ են դիմել:
6. [bookmark: _GoBack]‹‹Աշխատողների աշխատավարձեր և հավելավճարներ›› /4111/ հոդվածի գծով դատական կարգադրիչների ծառայության, Վերաքննիչ վարչական, Սնանկության և Տավուշի մարզի առաջին ատյանի ընդհանուր իրավասության դատարանների բնականոն գործունեությունն ապահովելու նպատակով ընդհանուր առմամբ 92,580.0 հազ.դրամ գումարի վերաբաշխման անհրաժեշտություն է առաջացել, որը պայմանավորված է 2019 թվականին դատական համակարգին հատկացված ‹‹Պարգևատրումներ, դրամական խրախուսումներ և հատուկ վճարներ›› /4112/ հոդվածի՝ լրացուցիչ միանվագ արձակուրդային վճարների և հիմնական արձակուրդային վճարների հաշվարկային մեծության վրա ազդեցությամբ, ինչպես նաև դատական համակարգի աշխատակիցներին տարեվերջյան պարգևատրման վճարման նպատակով Բարձրագույն դատական խորհրդի աշխատակազմ՝ Դատական դեպարտամենտի և նրա առաձնացված ստորաբաժանումների աշխատավարձի ֆոնդերի համահարթեցմամբ (հաշվարկ-հիմնավորումը կցվում է): Դեֆիցիտը հնարավոր է ծածկել մի շարք դատարաններում դատավորների և դատական ծառայողների թափուր հաստիքների առկայության արդյունքում առաջացած տնտեսման հաշվին:


Ֆինանսաբյուջետային վարչության պետ`       				Լ.Գասպարյան   

